
Verso

1. Catulo, Carm. 1, 1-7 (ed. Mynors): Catulo dedica su librito de poemas a otro autor célebre, su amigo Cornelio Nepote.

Cui dono lepidum novum libellum

arida modo pumice expolitum?

Corneli, tibi: namque tu solebas

meas esse aliquid putare nugas

iam tum, cum ausus es, unus Italorum,

omne aevum tribus explicare cartis

doctis, Iuppiter, et laboriosis.

2. Catulo, Carm. 3, 3-8: Catulo hace una breve descripción del pájaro muerto de Lesbia.

Passer mortuus est meae puellae,

passer, deliciae meae puellae,

quem plus illa oculis suis amabat;
nam mellitus erat suamque norat

ipsam tam bene quam puella matrem,

nec sese a gremio illius movebat.
3. Catulo, Carm. 3, 13-18: Catulo lanza su maldición contra la muerte inexorable, que se ha llevado al pajarillo de su llorosa amada.

At vobis male sit, malae tenebrae

Orci, quae omnia bella devoratis:

tam bellum mihi passerem abstulistis!
O factum male! o miselle passer!

Tua nunc opera meae puellae
flendo turgiduli rubent ocelli.
4. Catulo, Carm. 5, 1-7: Catulo invita a Lesbia al disfrute del amor, mientras la breve luz del día —es decir, la vida— dura.

Vivamus, mea Lesbia, atque amemus

rumoresque senum severiorum
omnes unius aestimemus assis.

Soles occidere et redire possunt:

nobis, cum semel occidit brevis lux,
nox est perpetua una dormienda.

Da mi basia mille, deinde centum […]

5. Catulo, Carm. 13, 6-14: Catulo, sin dinero, pide a Fabulo que lo invite a cenar; a cambio recibirá verdadero afecto, y él le obsequiará con un perfume que tiene su amada, de olor tan delicioso que Fabulo rogará que los dioses lo conviertan, por entero, en una nariz.
Haec si, inquam, attuleris, venuste noster,

cenabis bene; nam tui Catulli

plenus sacculus est aranearum.

Sed contra accipies meros amores

seu quid suavius elegantiusve est:

nam unguentum dabo, quod meae puellae

donarunt Veneres Cupidinesque,

quod tu cum olfacies, deos rogabis,

totum ut te faciant, Fabulle, nasum.

6. Catulo, Carm. 72: Catulo reniega de Lesbia, ahora que la conoce.

Dicebas quondam solum te nosse Catullum,

Lesbia, nec prae me velle tenere Iovem.

Dilexi tum te non tantum ut vulgus amicam,

sed pater ut gnatos diligit et generos.

Nunc te cognovi: quare etsi impensius uror,

multo mi tamen es vilior et levior.

7. Horacio, Carm. I 4, 9-15 (ed. Müller): Horacio invita a Sestio a disfrutar de la vida y a cumplir con los deberes, antes de que la muerte, que a todos llega, lo impida.

Nunc decet aut viridi nitidum caput impedire myrto

aut flore, terrae quem ferunt solutae;

nunc et in umbrosis Fauno decet immolare lucis,

seu poscat agna siue malit haedo.

Pallida Mors aequo pulsat pede pauperum tabernas

regumque turres. O beate Sesti,

vitae summa brevis spem nos vetat inchoare longam.

8. Horacio, Carm. I 9, 13-17: Horacio insiste, recomendando a Taliarco que deje de preocuparse por el mañana y que disfrute del presente mientras es joven.
Quid sit futurum cras, fuge quaerere et

quem Fors dierum cumque dabit, lucro

adpone nec dulces amores

sperne, puer, neque tu choreas,

donec virenti canities abest

morosa.

9. Horacio, Carm. I 11, 3-8: Horacio invita a Leucónoe a que, sin preguntarse por los años de vida que le quedan, disfrute del momento.
[...] Ut melius, quidquid erit, pati,

seu plures hiemes seu tribuit Iuppiter ultimam,

quae nunc oppositis debilitat pumicibus mare

Tyrrhenum. Sapias, vina liques et spatio brevi

spem longam reseces. Dum loquimur, fugerit invida

aetas: carpe diem, quam minimum credula postero.

10. Ovidio, Metam. I 548-552 (ed. Tarrant): Transformación de la joven Dafne, angustiada, en laurel.

Vix prece finita, torpor gravis occupat artus:

mollia cinguntur tenui praecordia libro;

in frondem crines, in ramos bracchia crescunt,
pes modo tam velox pigris radicibus haeret,

ora cacumen habet: remanet nitor unus in illa.

11. Ovidio, Metam. IV 104-108: Tras destrozar una leona el vestido de Tisbe y encontrarlo Píramo, éste se imagina el peor desenlace para esa noche.

Ore cruentato tenues laniavit amictus.

Serius egressus vestigia vidit in alto

pulvere certa ferae totoque expalluit ore

Pyramus; ut vero vestem quoque sanguine tinctam

repperit, "una duos" inquit "nox perdet amantes".

12. Ovidio, Metam. X 53-59: Orfeo incumple la condición impuesta por los dioses infernales para el regreso de Eurídice.

Carpitur acclivis per muta silentia trames,

arduus, obscurus, caligine densus opaca.

Nec procul abfuerunt telluris margine summae:

hic, ne deficeret, metuens avidusque videndi

flexit amans oculos, et protinus illa relapsa est,

bracchiaque intendens prendique et prendere certans

nil nisi cedentes infelix arripit auras.

13. Ovidio, Metam. XIII 840-845: El cíclope Polífemo se jacta de su aparente belleza.

Certe ego me novi liquidaeque in imagine vidi

nuper aquae, placuitque mihi mea forma videnti.

Aspice, sim quantus! Non est hoc corpore maior

Iuppiter in caelo (nam vos narrare soletis

nescioquem regnare Iovem); coma plurima torvos

prominet in vultus umerosque, ut lucus, obumbrat.

14. Virgilio, Ecl. II 19-22 y 25 (ed. Mynors): Coridón se siente despreciado, pese a ser rico y atractivo.

Despectus tibi sum nec qui sim quaeris, Alexi,

quam dives pecoris, nivei quam lactis abundans.

Mille meae Siculis errant in montibus agnae;

lac mihi non aestate novum, non frigore defit.

Nec sum adeo informis; nuper me in litore vidi.
15. Virgilio, Georg. IV 490-496: Orfeo incumple la condición impuesta por los dioses infernales para el regreso de Eurídice.
Restitit Eurydicenque suam iam luce sub ipsa

(immemor heu!) victusque animi respexit. Ibi omnis

effusus labor atque immitis rupta tyranni

foedera, terque fragor stagnis auditus Avernis.

Illa "Quis et me", inquit," miseram et te perdidit, Orpheu,

quis tantus furor? En iterum crudelia retro

fata vocant, conditque natantia lumina somnus".

16. Virgilio, Aen. I 1-5: Virgilio avanza el argumento de su Eneida.

Arma virumque cano, Troiae qui primus ab oris

Italiam, fato profugus, Laviniaque venit

litora, multum ille et terris iactatus et alto

vi superum, saevae memorem Iunonis ob iram,

multa quoque et bello passus, dum conderet urbem.

17. Virgilio, Aen. I 65-70: Juno ruega a Eolo, dios de los vientos, que destruya las naves de Eneas y a quienes las ocupan.

"Aeole (namque tibi divum pater atque hominum rex

et mulcere dedit fluctus et tollere vento),

gens inimica mihi Tyrrhenum navigat aequor

Ilium in Italiam portans victosque penates:

incute vim ventis submersasque obrue puppes,

aut age diversos et dissice corpora ponto".

18. Virgilio, Aen. I 657-661: Venus decide recurrir a su hijo Cupido para que, bajo la apariencia de Ascanio, inflame de amor a la reina Dido.

At Cytherea novas artes, nova pectore versat

consilia, ut faciem mutatus et ora Cupido

pro dulci Ascanio veniat, donisque furentem

incendat reginam atque ossibus implicet ignem;

quippe domum timet ambiguam Tyriosque bilingues.

19. Virgilio, Aen. II 1-5: Entre el silencio de todos, Eneas lamenta tener que recordar ante la reina Dido las muchas desgracias que ha padecido y presenciado.

Conticuere omnes intentique ora tenebant;

inde toro pater Aeneas sic orsus ab alto: 

"Infandum, regina, iubes renovare dolorem,

Troianas ut opes et lamentabile regnum

eruerint Danai, quaeque ipse miserrima vidi".

20. Virgilio, Aen. II 40-44: El troyano Laocoonte recrimina a sus paisanos por creerse que los enemigos se han marchado dejando un regalo y por no desconfiar del caballo de madera que Ulises y los demás griegos les han dejado ante los muros.
Primus ibi ante omnes magna comitante caterva

Laocoon ardens summa decurrit ab arce,

et procul "o miseri, quae tanta insania, cives?

Creditis avectos hostes? Aut ulla putatis

dona carere dolis Danaum? Sic notus Ulixes?"
21. Virgilio, Aen. II 45-49: Prosigue la advertencia de Laocoonte.

Aut hoc inclusi ligno occultantur Achivi,

aut haec in nostros fabricata est machina muros,

inspectura domos venturaque desuper urbi,

aut aliquis latet error; equo ne credite, Teucri.

Quidquid id est, timeo Danaos et dona ferentes."

22. Virgilio, Aen. II 50-53: Laocoonte, finalmente, arroja su lanza contra el caballo de madera, cuyo interior hace resonar profundamente.

Sic fatus validis ingentem viribus hastam

in latus inque feri curvam compagibus alvum

contorsit. Stetit illa tremens, uteroque recusso

insonuere cavae gemitumque dedere cavernae.

23. Virgilio, Aen. II 216-220: Las serpientes se enroscan en torno al cuerpo de Laocoonte, que intenta liberarse.

Post ipsum auxilio subeuntem ac tela ferentem

corripiunt spirisque ligant ingentibus; et iam

bis medium amplexi, bis collo squamea circum

terga dati superant capite et cervicibus altis.

Ille simul manibus tendit divellere nodos.

24. Virgilio, Eneida IV 1-5: La reina Dido siente su amor por Eneas como una herida y se consume en él, mientras el recuerdo de su valor, de su linaje y de sus gestos y palabras no la dejan dormir.

At regina gravi iamdudum saucia cura

vulnus alit venis et caeco carpitur igni.

Multa viri virtus animo multusque recursat

gentis honos; haerent infixi pectore vultus

verbaque nec placidam membris dat cura quietem.
25. Virgilio, Aen. IV 68-73: Pasión amorosa de Dido, a la que se compara con una cierva incauta herida por la flecha de un cazador despistado.

Uritur infelix Dido totaque vagatur

urbe furens, qualis coniecta cerva sagitta,

quam procul incautam nemora inter Cresia fixit

pastor agens telis liquitque volatile ferrum

nescius: illa fuga silvas saltusque peragrat

Dictaeos; haeret lateri letalis harundo.

26. Virgilio, Aen. IV 93-97: La diosa Juno censura a Venus y a su hijo Cupido por la dudosa hazaña de derrotar a una mujer sola y abandonada como Dido, y reprocha a Venus, asimismo, su aversión hacia Cartago.

"Egregiam vero laudem et spolia ampla refertis

tuque puerque tuus (magnum et memorabile numen),

una dolo divum si femina victa duorum est.
Nec me adeo fallit veritam te moenia nostra

suspectas habuisse domos Karthaginis altae".

27. Virgilio, Aen. IV 138-142: Virgilio describe el dorado atuendo de la reina Dido, adornada para la cacería. Acuden asimismo los troyanos, el pequeño Julo y el propio Eneas.

Cui pharetra ex auro, crines nodantur in aurum,

aurea purpuream subnectit fibula vestem.

Nec non et Phrygii comites et laetus Iulus
incedunt. Ipse ante alios pulcherrimus omnes
infert se socium Aeneas atque agmina iungit.
28. Virgilio, Aen. IV 393-398: Eneas intenta consolar a Dido, pero se decide a partir inmediatamente con sus naves.

At pius Aeneas, quamquam lenire dolentem

solando cupit et dictis avertere curas,

multa gemens magnoque animum labefactus amore

iussa tamen divum exsequitur classemque revisit.

Tum vero Teucri incumbunt et litore celsas

deducunt toto naves. Natat uncta carina.

29. Virgilio, Aen. IV 504-508: Dido prepara la pira necesaria para su suicidio.

At regina, pyra penetrali in sede sub auras

erecta ingenti taedis atque ilice secta,

intenditque locum sertis et fronde coronat

funerea; super exuvias ensemque relictum

effigiemque toro locat haud ignara futuri.
30. Virgilio, Aen. 553-557 y 560: Mientras Dido llora desconsoladamente, Eneas duerme; el dios Mercurio lo recrimina.

Tantos illa suo rumpebat pectore questus:

Aeneas celsa in puppi iam certus eundi

carpebat somnos rebus iam rite paratis.

Huic se forma dei vultu redeuntis eodem

obtulit in somnis rursusque ita visa monere est:

"nate dea, potes hoc sub casu ducere somnos?".
